Astudiaeth Achos 3. (217 o eiriau)
Cymorth magu plant y tu allan i'r llys.
Mae'r Grant Cymorth Magu Plant Ymyrraeth Gynnar wedi galluogi'r Awdurdod Lleol i benodi Cydlynydd Rhaglen Magu Plant pwrpasol i oruchwylio a symleiddio'r ddarpariaeth ledled yr ynys. Mae'r buddsoddiad strategol hwn wedi cael effaith sylweddol a chadarnhaol ar staff a theuluoedd fel ei gilydd.

Drwy ganoli gwaith cydlynu, mae llwythi gwaith hwyluswyr wedi lleihau ac wedi cael eu safoni ym mhob un o’r timau mewnol, gan arwain at gymryd ymagwedd mwy cyson ac effeithlon. Mae pob rhaglen magu plant bellach yn cael ei chyflwyno ar y cyd, sy'n ein galluogi i ymateb i’r galw'n well ledled yr ynys a chyrraedd mwy o deuluoedd.

Mae cyflwyno system gadw lle ar-lein wedi bod yn arbennig o effeithiol. Mae wedi grymuso rhieni a gofalwyr i gyrchu cymorth yn uniongyrchol, heb angen am atgyfeiriad proffesiynol, gan helpu i leihau stigma sydd weithiau’n gysylltiedig â cheisio cymorth. O ganlyniad i hyn, rydyn ni wedi gweld cynnydd sylweddol yn nifer y rhieni sy'n ymwneud â'n rhaglenni dros y chwe mis diwethaf.

Yn arbennig, mae rhieni o bob cefndir wedi cymryd rhan gynyddol yn ein rhaglenni, gan gynnwys rhai o gefndiroedd proffesiynol nad oedden nhw efallai wedi cyrchu cymorth o'r fath o'r blaen. Mae hyn yn adlewyrchu bod nifer gynyddol o bobl yn ymddiried yn hygyrchedd, perthnasedd ac ansawdd y cynnig sydd bellach ar gael.

